গণপ্রজাতন্ত্রী বাংলাদশে সরকার
তথ্য অধদফিতর
বাংলাদশে সচবািলয়
ঢাকা।
সংবাদ গতিধারা
ঢাকা, সোমবার ২১ সেপ্টেম্বর ২০১৫, ৬ আশ্বিন ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :
১।
গ্রামের মানুষের উন্নতি না হলে রাজনীতি অর্থহীন : প্রধানমন্ত্রী
২।
স্বাস্থ্যখাতে জাইকার সাহায্য অব্যাহত থাকবে : স্বাস্থ্যমন্ত্রীকে জাপানি রাষ্ট্রদূতের আশ্বাস
৩।
মোবাইল নম্বর না পাল্টিয়ে অপারেটর পরিবর্তন করা যাবে : চালু হচ্ছে এমএনপি
৪।
মামলা জট কমাতে বিচারক নিয়োগ দেওয়া হবে : প্রধান বিচারপতি
৫।
ব্যাংক ও পশুর হাটে বিশেষ নিরাপত্তা ব্যবস্থা নেওয়া হয়েছে : র‌্যাব মহাপরিচালক
৬।
এই প্রথম আন্তর্জাতিক সালিশী আদালতের সদস্য হলেন দুই বাংলাদেশি বিচারপতি 
৭।
মেডিকেল ও ডেন্টাল কলেজে ভর্তি পরীক্ষার ফল প্রকাশ
৮।
৬ অক্টোবর থেকে প্রাথমিক শিক্ষকদের কর্মবিরতি 
৯।
ঈদ উপলক্ষে ঘরে ফেরা শুরু, বৃষ্টিতে ভোগান্তি : মহাসড়কে তীব্র যানজট 
১০।
খোলাবাজারে নতুন টাকার নোট বিক্রি ঠেকাতে বায়োমেট্রিক মেশিন চালু 
১১।
সাগরে ১২ মাছ ধরার ট্রলার ডুবি : ৩৩ জন জেলে নিখোঁজ
চলমান পাতা/২
=০২=
১।
গ্রামের মানুষের উন্নতি না হলে রাজনীতি অর্থহীন : প্রধানমন্ত্রী

প্রধানমন্ত্রী শেখ হাসিনা প্রকল্প ও উন্নয়ন কর্মসূচি বাস্তবায়নে আরও সক্রিয় ও আন্তরিক হওয়ার জন্য মন্ত্রিপরিষদ সদস্য ও সচিবদের প্রতি নির্দেশ দিয়েছেন। তিনি বলেন, গ্রামের মানুষের জীবনে ইতিবাচক পরিবর্তন আনতে ব্যর্থ হলে রাজনীতির কোনো তাৎপর্য থাকে না। তাই গ্রামীণ এলাকায় উন্নয়ন কার্যক্রম দৃশ্যমান হতে হবে। গতকাল ২০ সেপ্টেম্বর রোববার প্রধানমন্ত্রী তাঁর কার্যালয়ে চলতি বছরের জন্য বিভিন্ন মন্ত্রণালয়ের ‘বার্ষিক কর্মসম্পাদন চুক্তি’ স্বাক্ষর অনুষ্ঠানে এসব কথা বলেন। সূত্র-সমকাল (পৃ.১,ক.৭), প্রথম আলো (পৃ.২,ক.২), ইত্তেফাক (পৃ.১,ক.৪), ডেইলি স্টার (শেষ পৃ.,ক.১), ডেইলি সান (পৃ.১,ক.১)। ডেইলি অবজারভার এ বিষয়ে লিড নিউজ ছেপেছে। 
২।
স্বাস্থ্যখাতে জাইকার সাহায্য অব্যাহত থাকবে : স্বাস্থ্যমন্ত্রীকে জাপানি রাষ্ট্রদূতের আশ্বাস

বাংলাদেশের স্বাস্থ্যখাতসহ বিভিন্ন উন্নয়ন কার্যক্রমে জাপানের আন্তর্জাতিক সহযোগিতা সংস্থা (জাইকা) সাহায্য অব্যাহত রাখবে বলে আশ্বাস প্রদান করেছেন বাংলাদেশে নিযুক্ত জাপানের রাষ্ট্রদূত মাসাতো ওয়াতানাবে। গতকাল ২০ সেপ্টেম্বর রোববার সচিবালয়ে স্বাস্থ্য ও পরিবার কল্যাণ মন্ত্রী মোহাম্মদ নাসিমের সঙ্গে সাক্ষাৎকালে তিনি এ আশ্বাস প্রদান করেন। সূত্র-ইত্তেফাক (শেষ পৃ.,ক.৫), যুগান্তর (পৃ.২,ক.৪)।
৩।
মোবাইল নম্বর না পাল্টিয়ে অপারেটর পরিবর্তন করা যাবে : চালু হচ্ছে এমএনপি

গ্রাহক নম্বর অপরিবর্তিত রেখে মোবাইল অপারেটর পরিবর্তনের সুবিধা অর্থাৎ মোবাইল নম্বর পোর্টাবিলিটি বা এমএনপি চালু করার প্রস্তাবে প্রধানমন্ত্রী শেখ হাসিনা অনুমোদন দিয়েছেন। গতকাল ২০ সেপ্টেম্বর রোববার এ অনুমোদন দেন প্রধানমন্ত্রী। এ ব্যাপারে ডাক ও টেলিযোগাযোগ প্রতিমন্ত্রী অ্যাডভোকেট তারানা হালিম জানান, তিনি দায়িত্ব নেওয়ার পরই এমএনপি চালুর জন্য ডাক ও টেলিযোগাযোগ মন্ত্রণালয়ের পক্ষ থেকে প্রধানমন্ত্রীর কাছে একটি প্রস্তাব অনুমোদনের জন্য পাঠানো হয়। প্রস্তাবটি প্রধানমন্ত্রী অনুমোদন করায় এমএনপি চালুর জন্য এখন দরপত্রের মাধ্যমে যোগ্য প্রতিষ্ঠান নির্বাচনের আনুষ্ঠানিকতা সম্পন্ন করা হবে। সূত্র-সমকাল (শেষ পৃ.,ক.৩), প্রথম আলো (পৃ.২,ক.২), ইত্তেফাক (শেষ পৃ.,ক.৩), ডেইলি স্টার বিজনেস (পৃ.১,ক.৪)।
৪।
মামলা জট কমাতে বিচারক নিয়োগ দেওয়া হবে : প্রধান বিচারপতি

প্রধান বিচারপতি সুরেন্দ্র কুমার সিনহা বলেছেন, মামলা জট কমাতে প্রয়োজনীয় সংখ্যক বিচারক নিয়োগ দেওয়া হবে। পাইলট প্রকল্পের মাধ্যমে সিলেটের পর ঢাকা, চট্টগ্রাম ও ময়মনসিংহ আদালতকে ডিজিটালে রূপান্তরিত করা হবে। অর্থমন্ত্রী ও জনপ্রশাসন মন্ত্রীর সাথে কথা বলে ময়মনসিংহ বারের সমস্যাগুলো দ্রুত সমাধান করা হবে। ময়মনসিংহ জেলা আইনজীবী সমিতি আয়োজিত মতবিনিময় সভায় গতকাল ২০ সেপ্টেম্বর রোববার প্রধান অতিথির বক্তব্যে তিনি এসব কথা বলেন। সূত্র-ইত্তেফাক (পৃ.১৯,ক.১), যুগান্তর (পৃ.৩,ক.৫), ইনকিলাব (শেষ পৃ.,ক.৪)।
৫।
ব্যাংক ও পশুর হাটে বিশেষ নিরাপত্তা ব্যবস্থা নেওয়া হয়েছে : র‌্যাব মহাপরিচালক

পবিত্র ঈদুল আজহা উপলক্ষে ঢাকাসহ সারাদেশের ব্যাংক ও গুরুত্বপূর্ণ পশুর হাটে বিশেষ নিরাপত্তায় র‌্যাবের বোম্ব ডিসপোজাল ইউনিট ও ডগ স্কোয়াড সার্বক্ষণিক বাস, ট্রেন, লঞ্চ স্টেশনসহ বিভিন্ন স্থানে আকস্মিক সুইপিং করছে বলে জানিয়েছেন র‌্যাবের মহাপরিচালক (ডিজি) বেনজীর আহমেদ। রাজধানীর কমলাপুরে যাত্রীদের নির্বিঘেœ ভ্রমণ ও নিরাপত্তা ব্যবস্থা পরিদর্শন শেষে এক সংবাদ সম্মেলনে এসব তথ্য জানান তিনি। সূত্র-সংবাদ (শেষ পৃ.,ক.৪), ভোরের কাগজ (পৃ.১,ক.৮), জনকণ্ঠ (শেষ পৃ.,ক.৪), ডেইলি স্টার (পৃ.৩,ক.৮)।
৬।
এই প্রথম আন্তর্জাতিক সালিশী আদালতের সদস্য হলেন দুই বাংলাদেশি বিচারপতি 

বিচারপতি তোফাজ্জল ইসলাম এবং বিচারপতি আওলাদ আলী নেদারল্যান্ডসের হেগে অবস্থিত স্থায়ী সালিশী আদালতের সদস্যপদ লাভ করেছেন। এই প্রথম বারের মতো বাংলাদেশি দুই বিচারক সম্মানজনক উক্ত প্রতিষ্ঠানের সদস্যপদ লাভ করেছেন। গতকাল ২০ সেপ্টেম্বর রোববার পররাষ্ট্র মন্ত্রণালয় এক বিজ্ঞপ্তিতে এ তথ্য জানায়। সূত্র-জনকণ্ঠ (পৃ.১,ক.১), প্রথম আলো (পৃ.২,ক.৫), ডেইলি স্টার (পৃ.৩,ক.১), ডেইলি সান (শেষ পৃ.,ক.৫)।
৭।
মেডিকেল ও ডেন্টাল কলেজে ভর্তি পরীক্ষার ফল প্রকাশ

মেডিকেল ও ডেন্টাল কলেজে ভর্তি পরীক্ষার ফল প্রকাশ করা হয়েছে। এবারে পাসের হার ৫৮ দশমিক চার শতাংশ। গতকাল ২০ সেপ্টেম্বর রোববার স্বাস্থ্য অধিদফতরে আনুষ্ঠানিকভাবে এ ফল প্রকাশ করা হয়। ভর্তি পরীক্ষার ৭২ ঘণ্টার মধ্যে ফল প্রকাশের ঘটনা নজিরবিহীন। এদিকে সুষ্ঠু ও শান্তিপূর্ণভাবে মেডিকেল ভর্তি পরীক্ষা ও ফলাফল সম্পন্ন হওয়ায় স্বাস্থ্য ও পরিবার কল্যাণ মন্ত্রী মোহাম্মদ নাসিম, স্বাস্থ্য সচিব সৈয়দ মঞ্জুরুল ইসলাম, স্বাস্থ্য অধিদফতরের মহাপরিচালক অধ্যাপক ডা. দীন মো. নূরুল হককে বাংলাদেশ মেডিকেল অ্যাসোসিয়েশন (বিএমএ) ও স্বাধীনতা চিকিৎসক পরিষদের পক্ষ থেকে অভিনন্দন জানানো হয়েছে। সূত্র-ইত্তেফাক (পৃ.১৯,ক.৮), সংবাদ (পৃ.১,ক.২), জনকণ্ঠ (পৃ.১,ক.৪), ডেইলি স্টার (পৃ.১,ক.২), ইন্ডিপেনডেন্ট (শেষ পৃ.,ক.২)। প্রথম আলো এ বিষয়ে লিড নিউজ ছেপেছে।
৮।
৬ অক্টোবর থেকে প্রাথমিক শিক্ষকদের কর্মবিরতি 

সরকার ঘোষিত পদমর্যাদা অনুযায়ী বেতন না পাওয়ার প্রতিবাদ এবং সিলেকশন গ্রেড ও টাইম স্কেল পুনর্বহালসহ বিভিন্ন দাবিতে আগামী ৬ অক্টোবর থেকে লাগাতার কর্মবিরতিতে যাওয়ার ঘোষণা দিয়েছেন সরকারি প্রাথমিক বিদ্যালয়ের প্রধান শিক্ষকরা। পাশাপাশি নতুন বেতন কাঠামোতে ১১তম গ্রেড নির্ধারণসহ কয়েকটি দাবিতে আন্দোলনে থাকা সহকারী শিক্ষকরাও নতুন কর্মসূচি ঘোষণা করেছেন। তারা দাবি পূরণ না হলে প্রাথমিক শিক্ষা সমাপনী পরীক্ষা বর্জনের হুমকি দিয়েছেন। সূত্র-সমকাল (পৃ.২,ক.২), সংবাদ (পৃ.১,ক.৪), ডেইলি স্টার (পৃ.২,ক.১), ইন্ডিপেনডেন্ট (শেষ পৃ.,ক.৭)।
৯।
ঈদ উপলক্ষে ঘরে ফেরা শুরু, বৃষ্টিতে ভোগান্তি : মহাসড়কে তীব্র যানজট 

কোরবানির ঈদকে সামনে রেখে রাজধানী ঢাকা ছাড়তে শুরু করেছে গাঁয়ের মানুষ। যদিও বঙ্গোপসাগরে সৃষ্ট লঘুচাপে কখনও গুঁড়ি গুঁড়ি এবং কখনও মুষলধারে বৃষ্টিতে নির্বিঘœ ছিল না ঈদযাত্রা। বৃষ্টিতে মহাসড়কে গাড়ির চাকার ধীরগতি তীব্র যানজটের সৃষ্টি করে। এর সঙ্গে ঘরমুখো মানুষের গাড়ি আর ঢাকামুখী কোরবানির পশু বোঝাই ট্রাকের চাপে মহাসড়কের বিভিন্ন স্থানে যানজট তীব্র আকার ধারণ করে। সূত্র-জনকণ্ঠ (শেষ পৃ.,ক.৩), প্রথম আলো (পৃ.১,ক.৫), ডেইলি স্টার (পৃ.১,ক.৫), নিউ নেশন (পৃ.১,ক.১)।
১০।
খোলাবাজারে নতুন টাকার নোট বিক্রি ঠেকাতে বায়োমেট্রিক মেশিন চালু 

প্রতিবছর ঈদুল ফিতর এবং ঈদুল আযহা উপলক্ষে জনসাধারণের মাঝে নতুন নোটের বিপুল চাহিদা থাকে। বাংলাদেশ ব্যাংকসহ অন্যান্য বাণিজ্যিক ব্যাংকের শাখার মাধ্যমে নতুন নোট বিতরণ করা হয়। কিন্তু বিভিন্নভাবে এই নোট সংগ্রহ করে খোলাবাজারে বিক্রি করে একটি চক্র। এবার এই চক্র ঠেকাতে একজন গ্রাহক যেন বারবার নতুন টাকা নিতে না পারে এজন্য বায়োমেট্রিক মেশিন চালু করেছে বাংলাদেশ ব্যাংক। সূত্র-জনকণ্ঠ (পৃ.১৮,ক.৪), ইত্তেফাক (পৃ.১৮,ক.৬)।
১১।
সাগরে ১২ মাছ ধরার ট্রলার ডুবি : ৩৩ জন জেলে নিখোঁজ

বঙ্গোপসাগরের সুন্দরবন সংলগ্ন উপকূলে আকস্মিক ঝড়ে কমপক্ষে ১২ ফিশিং ট্রলার ডুবে গেছে। এতে বাগেরহাট ও বরগুনার কমপক্ষে ৩৩ জেলে নিখোঁজ রয়েছেন। নৌবাহিনী ও কোস্টগার্ড সাগরে ভাসমান ফিশিং ট্রলার থেকে ৮৫ জেলেকে উদ্ধার করেছে। গত ১৯ সেপ্টেম্বর শনিবার রাত থেকে গতকাল ২০ সেপ্টেম্বর রোববার দুপুর পর্যন্ত সুন্দরবনের দুবলারচরের প্রায় ২৫ কিলোমিটার দক্ষিণে ফেয়ারওয়ে বয়া, হিরণ পয়েন্ট, নীলবয়া ও কুয়াকাটা এলাকায় পৃথক পৃথক ট্রলারডুবির ঘটনা ঘটে। সূত্র-জনকণ্ঠ (পৃ.১, ক.২), সংবাদ (পৃ.১,ক.২), নিউ এজ (শেষ পৃ.,ক.৬),  নিউ নেশন (শেষ পৃ.,ক.৬)।
সম্পাদকীয়
ক.
প্রথম আলো, যায়যায়দিন, ডেইলি সান : বেতন বৈষম্যের বিরুদ্ধে বিশ্ববিদ্যালয়, কলেজ, মাধ্যমিক ও প্রাথমিক শিক্ষক পর্যায়ে আন্দোলন চলায় শিক্ষাঙ্গণে অচলাবস্থা নিয়ে উদ্বেগ প্রকাশ করে আন্দোলনরত সব শ্রেণির শিক্ষকদের সঙ্গে অবিলম্বে আলোচনায় বসে সমঝোতার সুপারিশ; 

খ.
ইত্তেফাক, যুগান্তর, ইন্ডিপেনডেন্ট : ঈদুল আজহা উপলক্ষে দেশের সড়ক-মহাসড়কে যাত্রীবাহী ও পশুবাহী যানবাহন বাড়ার সঙ্গে সঙ্গে যানজট ও সড়ক দুর্ঘটনা বাড়ার কথা উল্লেখ করে ঈদযাত্রীদের সার্বিক নিরাপত্তা প্রদানে কার্যকর পদক্ষেপ নেওয়ার ওপর গুরুত্বারোপ; 

গ.
সংবাদ, নিউ নেশন : রাজধানীর আগারগাঁওয়ে বিশ্ববিদ্যালয় মঞ্জুরি কমিশনের (ইউজিসি) কার্যালয়ে র‌্যাব অভিযান চালিয়ে তিনজনকে গ্রেফতার করার কথা উল্লেখ করে পরীক্ষা জালিয়াতি চক্রের পুরো নেটওয়ার্ক ধ্বংসের জন্য কঠোর ব্যবস্থা গ্রহণের দাবি; 

ঘ.
সমকাল : ঘূর্ণিঝড় আশ্রয়কেন্দ্র স্বল্পতার কারণে দুর্যোগ ঝুঁকিতে রয়েছে বরগুনা জেলার প্রায় ১২ লাখ মানুষ এক প্রতিবেদনে প্রকাশিত এ খবর আমলে নিয়ে আশ্রয়কেন্দ্রের সংখ্যা বৃদ্ধির ওপর গুরুত্বারোপ; 

ঙ.
ইনকিলাব : সাধারণ ও জরুরি উভয় পাসপোর্টের দাম বাড়ানোর সিদ্ধান্ত পুনর্বিবেচনা করার সুপারিশ;

চ.
ডেইলি স্টার, প্রথম আলো, সংবাদ : ডেঙ্গু পরিস্থিতি মোকাবিলায় গণসচেতনতা বৃদ্ধির পাশাপাশি সিটি কর্পোরেশন, স্বাস্থ্য অধিদফতরসহ প্রতিটি পরিবার ও প্রতিষ্ঠানকে সম্মিলিত পদক্ষেপ গ্রহণের আহ্বান; 

ছ.
ইন্ডিপেনডেন্ট : বাল্যবিবাহ প্রতিরোধে শুধু সর্বনি¤œ বয়স ১৮ রাখাই যথেষ্ট নয় একই সাথে বাল্য বিয়ে সম্পুর্ণরূপে বন্ধে নজরদারি ও আইনের কঠোর প্রয়োগের ওপর গুরুত্বারোপ;

জ.
ডেইলি সান, নিউ এজ, যায়যায়দিন : সড়ক-মহাসড়কসহ রাজধানীতে গরু বোঝাই ট্রাক ছিনতাই, চাঁদাবাজি ও ডাকাতির ঘটনা প্রতিরোধে সড়ক-মহাসড়কে আইনশৃঙ্খলা বাহিনীর কঠোর নজরদারি বৃদ্ধির ওপর গুরুত্বারোপ;

ঝ.
নিউজ টুডে : প্রাথমিক ও মাধ্যমিক পর্যায়ের বিদ্যালয়গুলোতে শিক্ষার গুণগত মানোন্নয়নের মাধ্যমে শিক্ষার্থীদের ভিত্তি মজবুত করার ব্যবস্থা জোরদার করার আহ্বান জানিয়ে সম্পাদকীয় প্রকাশ করেছে।  
উপ-সম্পাদকীয়

সমকাল পত্রিকায় প্রকাশিত কলামে শিক্ষার্থীদের মানসম্পন্ন শিক্ষা প্রদান করতে হবে যাতে অর্জিত শিক্ষা তারা দেশ ও দশের কাজে লাগাতে পারে বলে উল্লেখ করা হয়েছে। 
নিবন্ধ ও ফিচার

ইত্তেফাক পত্রিকায় প্রকাশিত ‘তবুও এগিয়ে চলেছে বাংলাদেশে’ শিরোনামের নিবন্ধে অঞ্জন চৌধুরী গত কয়েকবছর ধরে জিডিপিতে বাংলাদেশের প্রবৃদ্ধির হার বৃদ্ধি পাওয়ায় অর্থনীতির এ অগ্রযাত্রা উদার, ধর্মনিরপেক্ষ ও মধ্য আয়ের দেশ হিসেবে আন্তর্জাতিক অঙ্গনে বাংলাদেশের ভাবমূর্তিকে আরও উজ্জ্বল করেছে বলে অভিমত প্রকাশ করেছেন। 

